
Tangmo’ , rengreng kayni’ rima’ ray
kakiSka:atan , ki ’ata’ nisiya rengreng
papa’aehae’.’ima sowi’ kamanra:an,

B HE

AAG NI Z FAER% FEL S
oA B d € FRAE PE o

Hake, hiniba: mitatikilay ,’okik hahoway

kasmasak lamlamlam korkoring kamanra:an.

Chaichal kamaSepeng, kita’en “ima ’aengiS
Sapang kamasempeng, in Paeki’ a yaba’.

Intian Joe, ray asang mae’iyaeh tikot hahi:il hi
siya kama’eme:eS ka mae’iyaeh.

Robson sinsangan, ray 'asang hayza’ ka
pil’iyo’an, siya nonak ’aehae’ nanaw sinsangan.

Tangmo’ rima’ ray kakiSka:atan ra:an sasbong hi Hake

kaysa’an hahila: ririm’aenan, Tangmo’ haysiya ray halapaw ’ima
maywawa:ak, konaykonay ray halapaw, ba:in kayni’ min’itol, ma’az’azem
"am nak’ino mayaka:i’ kayzaeh ’okik ’0Sa’ ray kakiSka:atan .

siya ’1sa:a’ komakaebaeh Sa’ biSbiS ka nepen, nakhara’ kita’en biSbiS
a tomal rima’ mayaka:i’ hi ’ata’ Sa’, “’ata’ ’ata’, yako biSbiS ka nepen
‘okaS ila nanaw.” Sa’ila ray kakiSka:atan payaka:l’ yako ’am maSangay.
“’ata’ tiSkobae:oh Sa’, “sa’owaz biSbiS ka nepen, ’insa’an ta’ila
tapahebel ka sinsangan ma’ ’am kayzaeh ila.”

manabih sizaeh, hi Tangmo’ ma’az’azm nakhini nepen ka hebelen,
rima’ kiSka:at hawyang o, nakhini ’aewhay o. boeloe’ ka hinaz’azem SIS
hi ’ata’ Sa’, “’ma’an nepen ’okik biSbiS ila.” ne’ne’ne’ rima’ ila ta:nepen
timasa’, ’omam’amoeh komhaema’ rima’ ila ray kakiSka:atan.

ray ra:an sasbong hi Hake. siya sa’sa’ih ka hahila: lamlamlam, hayza’
"aehae’ Ima ta’owaw yaba’, ni yaba’ ma’ ’itayso:on.

ray ’asang tatini’ mayaka:i’ ka korkoring nasiya koSa’ ’izi’ pa’onhael
KI siya, ma’ korkoring paka:i” ay? ayl’ sale’e: baezae’ ka’nal sale’e:
kas’oehaez, minowa’ hahi:il ki siya makakSiyae’, ni Hake kano’ ma’
ra:men ray ‘oes’oeso’an ra:am ’I’'lyaeh nonak, ra:am nazip, ra:am rima’
mari’ ka ray ’oes’oeso’an ka boway, ra:am romakep ka hotok... ,’Kin
Sarara’ hi siya.

“niSo’ ray hima’ tiniway minasay ngiyaw kapowa’en” Tangmo’
mayaka:i’. “rohaenan wa’ila ki:im ’iyakin, ya:o tapayaka:i’ ’i1So’on ka
hini howaw” Hake tiSkobae:oh.

roSa’ mae’lyaeh sizaeh maehrahrang, ’iISka’oSa’an ka ra:an rima’ ila.

ray koko:ol babaw ka kinkinololan

rohaenan ’ita’ roSa’ sasbong pa’onhael ta’oSa’ ray ’asang hikor hato
koko:ol babaw ray kinkinololan, kowa manra:an kowa ’a’iyalatar... “niSo’
nglyaw minasay ’ampowa’ haysiya tinitiway!” Tangmo’ mayaka:l’.

“yaba’ ma’an mayaka:i’ ’iyakin, ray kinkinololan hayza’ ka haebon,
Kita’en haebon kas’oehaez, niSo’ ngiyaw minasay ’osa:ani’ ray haebon
hikor, ’isa:a’ balong ila nom komowa™ ka ka:1’, mowa:i’, kita’en ray
basang *ima ponlaleket mae’iyaeh, ’ima penlaleket-ma’ ’am-hawka™ila.”
ni Hake. tiniSkobae:oeh.

“mSo” ray basang ’akoey ka'’ima ponlaleket, ’insa’an ya:o tatalam
"alro:0l niSo’ pinayaka:i’” Tangmo™ komitkita’ ni Hake ka_asang ‘am
manabih.

roSa’ mae’iyaeh potngor ila ray Kinkinololan, hoSa:il ray kinolol langi:
ray kaehoy pingi’, hithimi’an minayna:a’. *aehae’ ’aehae’ Sinepe:an
Saehpi:ih ila, honha:i’ nakhara’ baezae’ ka hinngas, soka’ sa’owaz haebon
mowa:i’ 1la? roSa’ mae’iyaeh noka mantikot tal’es’es ’am ’a’awpo’ ’okik
kas’oehaez ka ngabas.

hinngas baezae’en ’al’alihan,ila, ’inaray kanra:waS lasiya Sahoero:
to:0” mae’iyae... Robson sinsangan ’ima likapahiyo’, Intian Joe ki ’aehae’
naehan mae’iyaeh patna’aehae’ binilis ka kakowih Sa:liyaw,

lasiya roSa’ haysiya ’ima ma’az’azem hiza’ to:0’ mae’iyaeh ’apowa’ a
tomal? honha:i’ kita’en roSa’ mae’iyaeh noka Sa:liyaw komowih ila ka
Kinolol.

“>ampowa’! lasiya’ ’am marma’ ka kinolol” Tangmo’ ki Hake
tikobalbalay man maehrahrang’.

ma’az’azem niya ’omam’amoeh lobih ray ’asang mayaka:i’ ka tatini’
nasiya kinSaehoro:an howaw, ma’ tikot ra:men nasiya to:0” mae’iyaeh,
‘okik ra:ami’ ka tak’ino’on o, lasiya ma’ ngangorayan miyataltalikiyan
risa:a’, tikot kakoway ma’ tikot maehrahrang, mayna:a’ komita’ naehan
So: kayzaeh kakraewan ma’’am_’omam’aemoeh rae:iw.

okik honaenge: baezae’en lasiya to:0’ ’a’angang Ila, kita’en hi Intian
Joe mari’ ka malat homazab hi Robson sinsangan ka ka:ra’

Tangmo’ ki Hake komita’, homSoS lokiSkiS ’am rae:iw lobih ray
‘asang, hoka kintikot nanaw mangowip ila So: Saehoro:on nasiya
katak’ino’on o.

okik honha:l’, lasiya roSa’ mowa:i’ ila kala: Paeki’ ray taew’an...
“moyo’ roSa’ ampowa’ hahi:il ka rarang, ngaehngaehngaeh?” ni Paeki’
pinayaka:l’. “ya:o am komi:im hi yaba’ niSo’, ya:o ’am manabih
hi Chaichal Sapang a tomal kamasempeng ’aehae’ ’ima paktikot ka
howaw...” hi Tangmo” haysiya ’ima ngaehngaehngaeh ’am mayaka:i’.

bi:il ila, hi Intian Joe tihoro:on ray kalhib ’izo’ ima hoSa:il, noka ima
haeba:an mae’ityaeh hoehoehen ’inay kalhib, rakepen ila.

mowa:i’ ’aehae’ hahila:, Chaichal Sapang kamasempeng pawa:i’ hi
Tangmo’ Sapang ’Ima Saehoro: Si’e:eS ka mae’lyaeh;, Tangmo’ ’Isa:a’
mayaka:i’ 1la hiza’ ’ima kinhaewan kinSaehoro:an ka howaw pakSaete;
Sipakra:am ka saeboeh, ma’ sa’owaz hi Intian Joe' tombok ka mae’iyaeh.

sizaeh! haeba:an mae’tyaeh romokol hi Tangmo’ hayza’ ka "ima
kayzaeh o “ima wa’isan wa’is.

"In ray hini ’aehae’ hahila:, ray ’asang mae’iyaeh Sekla’ ila hi Tangmo’
koSa’en ’ima wa’lsan ka pae’zo’ mae’ilyaeh, noka ’ima haeba:an
kaSarara’en. ’ata’ nisiya ma’ kinSiyae’a tomal.

kaSkaS’ilawan ra:an o ’akoy ka kinmari’an

hayza’ ’aehae’ hahila:, Tangmo’ ki Hake sasbong ila nahan ray ra:an, lasiya
roSa’ hingha’ rima’ ila naehan ray bangbangolan makakSiyae’. “’am rima’
ay Sa’la’ ni Intian Joe kinhoSa:ilan ka kaihib komita’, ra:men ’am hayza’ ka
Ima ’okik ra:ami ka kakrangi’an 0.” roSa’ mae’lyaeh ’aehae’ ka ngabas ’am
mayaka:l’. ’isa:a’, lasiya roSa’ tani’ ka ’oSa’ ray kalhib rima’ ila.

kalhib hoeroe’ hi’owa$S ’okik mowahil, hinghingha’an mae’iyaeh kin’ibabaw
nanaw, lasiya maybalbalay ’am *omotih homakama’. rima ray kam’izo’ hi’owaS
a tomal, honha:i’ nanaw, kita’en ray hoeroe’ ’izo’ tomal Saehor:on ka ’ima
‘obilang ’obilang. tani’ ka ’ima tilka:an homakama’ rima’ ray kam’izo’...

lasiya komita’ ’aehae’ hobos ’ima ’obilangan, pina’apis ray roSa’ bato’
kae’er wazwaz, ’ima mininSala’ hi Tangmo’ noka ’aehae’ hima’ nanaw
hoehoehen ka hobos ’al’oehaezen ila, roSa’ haysiya mam ma’az’azem,
kowa ’am homaewaeh ka hobos.

sa’owaz, kita’en habiyalan ’obilangan, honha:i’ tiS’aliyaS ka
Kinmae’iyaehan nasiya, ray hoeroe’ ’i1zo’ si’wi’an ’okik Saehoro; hani ka
hima’, honha:i’ tilka:an ila, lasiya ’okik paka:i’ nasiya kinita’ ray masa’
'l ampowa’! kin’akoy ka bato’ ’ima ’obilangan, ’ita’ ’am liyabo’ ila o,

120’
noka kinSiyae’ tomtomkaw yaho: yaho: ’am maehrahrang.

bi:il ila, hi Tangmo’ maehoro: hi Intian Joe ma’ hoSa:il rini’ ray hoeroe’
"1zo’, mayaka:i hi Hake Sa’, “hini kita’en ni Intian Joe ’inaraS rini
Sina:il ka kakrangi’an?” Hake noka kiSiyae’ ’okik baezae’ ni Tangmo’
pinayaka:i’ ka kano’...

“Tangmo’, hayza’ itla ka rayhil So’o 'am powa’ ka kano’?” ni Hake
pinayaka:i’” ya:o ’am makaksi’ael ki Paeki’ “So’0 haysiya korkoring
nae, ma’ ’alikaeh a tomal kinhin’azem!” So’o li? Hake. “ya:o kayni’ ila
lamlamlam. ya:o ’am boloe’ ila ’ima ’orang’orangan ka Kin’i’1yaeh, am
somapih ka ’Ima SaSo’ o ’ima kayzaeh ka kin’i’tyaehan.”

‘Isa:a’ roSa’ "aehae’ ka ngabas mayaka:i’, “’ita’ ta: pakayzaeh 'aSkan ka
hini kakrangi’an.”

nasiya roSa’ kakrangi’an paskayzaehen Sa:ilin, kinSiyae” ma’onhael
lobih ray ’asang.

“Tangmo’, ’am rima’ naehan ay Sinikira:a’ ka ra:an?” Hake mayaka:i’
sa’owaz al koSa’ kano’ howaw ki rima’ Sakira:a’ ka ra:an kayzaeh ka
pakakSiyae’en.

NI Tangmo’ Kinira’an ra:an

